
मैसाचुसेट्स में 17 वर्षीय अर्जुन अरविंद गिरफ्तार; कार लेकर भागा था

मुख्यमंत्री रेखा गुप्ता ने स्लिप रोड पुलों का किया उद्घाटन; कोंडली-कल्याणपुरी, गाजीपुर और आसपास के इलाकों को लाभ

समर न्यूज । पंचकूला
 

सेक्टर-4 में ऑस्ट्रेलिया में रहने 
वाले बेटे का दोस्त बनकर घर में 
घुसे आरोपी ने सोने की 6 चूड़ियां 
चोरी कर लीं। आरोपी चूड़ियों का 
डिजाइन देखने के बहाने महिला से 
चूड़ियां निकलवाकर रसोई में जाने 
का इंतजार करता रहा। महिला के 
रसोई में जाते ही आरोपी अलमारी 
और स्टोर से चूड़ियां चोरी कर फरार 
हो गया। क्राइम ब्रांच-1 ने मामले 
में आरोपी को उत्तराखंड के टिहरी 
गढ़वाल से गिरफ्तार किया है।
  आरोपी की पहचान राजेश कुमार 
उर्फ रिंकु (40), निवासी कैथल 
के रूप में हुई है। पुलिस ने आरोपी 
के कब्जे से चोरी की गई तीन सोने 
की चूड़ियां बरामद की हैं। बाकी 
तीन चूड़ियों को आरोपी ने गलाकर 
सोने की डली बना दी थी, जिसे 
भी पुलिस ने बरामद कर लिया है। 
सोने की कुल कीमत करीब 10 
लाख रुपए बताई गई है। वारदात में 
इस्तेमाल वरना कार कब्जे में ली है।

पंचकूला में बेटे का दोस्त 
बनकर घर में घुसा, 10 
लाख का सोना चुराया

एजेंसी। वाशिंगटन
 

अमेरिका के मैसाचुसेट्स में भारतीय 
मूल के 17 वर्षीय किशोर अर्जुन 
अरविंद पर अपनी मां और 14 
वर्षीय भाई की हत्या का आरोप 
लगा है। पुलिस के अनुसार, दोनों 
के शव उनके घर से मिले। जांच में 
यह भी सामने आया कि किशोर ने 
इंटरनेट और चैटजीपीटी पर परिवार 
को नुकसान पहुंचाने से जुड़ी सामग्री 
खोजी थी। हालांकि, इन ऑनलाइन 
गतिविधियों और हत्या के बीच संबंध 
की जांच अभी जारी है।
   पुलिस के मुताबिक घटना के बाद 
अर्जुन अपनी मां की कार लेकर फरार 
हो गया था। बाद में अधिकारियों ने 
उसे एक पार्किंग स्थल से पकड़ 
लिया। उसके खिलाफ हत्या के दो 
मामलों के अलावा मारपीट और 
वाहन के अनधिकृत इस्तेमाल से जुड़े 
आरोप भी लगाए गए हैं। मृतकों की 
पहचान 45 वर्षीय सुधा वेंकटेशन 

और उनके छोटे बेटे सिद्धार्थ अरविंद 
के रूप में हुई है।
 जांच में चैटजीपीटी का जिक्र:  
अधिकारियों के अनुसार, अर्जुन ने 
चैटजीपीटी समेत ऑनलाइन माध्यमों 
पर हिंसा से जुड़ी खोजें की थीं। 
पुलिस अब उसके डिजिटल रिकॉर्ड 

और हत्या के संभावित कारणों की 
जांच कर रही है। आरोपी को हत्या 
के मामलों में अदालत में पेश किया 
जाना है। अधिकारियों ने कहा है कि 
मामले की जांच जारी है और अंतिम 
निष्कर्ष कानूनी प्रक्रिया के बाद ही 
सामने आएगा।

अमेरिका में भारतीय मूल के किशोर 
पर मां और भाई की हत्या का आरोप

एनआरआई विंग की जांच के 
बाद धारा 85 बीएनएस  
में एफआईआर

सागर पाहवा । मोहाली
समर न्यूज

 
एनआरआई विंग पंजाब की जांच के 
बाद मोहाली के एनआरआई थाने में 
ऑस्ट्रेलिया में रह रहे एक व्यक्ति 
के खिलाफ पत्नी को कथित तौर पर 
मानसिक रूप से प्रताड़ित करने और 
घर से निकालने के आरोप में मामला 
दर्ज किया गया है। 
   आरोपी की पहचान मोहित ऋषि 
निवासी फेज-7 मोहाली मौजूदा 
समय में ऑस्ट्रेलिया निवासी के रूप 
में हुई है। शिकायतकर्ता ने अपनी 
सास पर भी प्रताड़ित करने और घर 
से बाहर निकालने का आरोप लगाया 
है। पुलिस के अनुसार खरड़ निवासी 
करप्रीत शर्मा ने 23 फरवरी 2026 
को एनआरआई विंग के समक्ष 

शिकायत दी थी। शिकायत में महिला 
ने बताया कि उसका विवाह 23 
सितंबर 2023 को मोहित ऋषि के 
साथ चंडीगढ़ के सेक्टर-52 स्थित 
आर्य समाज मिशन में हिंदू रीति-
रिवाज से हुआ था। शादी के बाद 
वह अपने पति और ससुराल वालों 
के साथ फेज-7, मोहाली स्थित घर 
में रहने लगी थी।
  शिकायतकर्ता के मुताबिक, शादी 
के करीब 15 दिन बाद उसका पति 
ऑस्ट्रेलिया चला गया। इसके बाद 
वह ससुराल में रहकर सास-ससुर 
की देखभाल करती रही और निजी 
नौकरी कर अपना खर्च चलाती रही। 
   महिला ने आरोप लगाया कि 
उसके माता-पिता की ओर से शादी 
में दिया गया दहेज का सामान, 
नकदी और गहने भी ससुराल वालों 
के पास हैं।
शिकायत के अनुसार 16 जनवरी 
2026 को ससुर की मौत के बाद 

पति और सास ने उसे कथित तौर 
पर परेशान करना शुरू कर दिया 
और घर से निकल जाने के लिए 
कहा। महिला का आरोप है कि ससुर 
के भोग की रस्मों के बाद उसके 
साथ गाली-गलौज और बदसलूकी 
की गई और उसे घर से बाहर 
निकाल दिया गया।
  बिना बताए घर को ताला 
लगाकर ऑस्ट्रेलिया जाने का 
आरोप: महिला ने पुलिस को दी 
शिकायत में आरोप लगाया कि बाद 
में उसे पता चला कि उसका पति 
और सास घर पर ताला लगाकर 
बिना बताए ऑस्ट्रेलिया चले गए। 
इसके कारण उसे रहने के लिए 
परेशानी का सामना करना पड़ रहा 
है। महिला ने अपने माता-पिता 
को बुजुर्ग और बीमार बताते हुए 
ससुराल के घर में रहने का अधिकार 
दिलाने और आरोपियों के खिलाफ 
कानूनी कार्रवाई की मांग की।

एनआरआई पति के खिलाफ केस दर्ज, पत्नी न े
लगाया प्रताड़ित कर घर से निकालने का आरोप 

बाजार में पुलिस टीम के 
पहुंचने के बाद गरमाया 
माहौल, काफी देर तक दोनों 
पक्षों में होती रही बातचीत

सागर पाहवा । मोहाली
समर न्यूज

 
शहर के एक बाजार में देर रात 
उस समय माहौल गरमा गया, 
जब पुलिसकर्मियों और एक 
निहंग सिंह के बीच किसी बात को 
लेकर तीखी बहस हो गई। घटना 
का वीडियो भी सामने आया है, 
जिसमें पुलिसकर्मी निहंग सिंह से 
बातचीत करते नजर आ रहे हैं। 
इस दौरान आसपास मौजूद लोग 
भी मौके पर जमा हो गए।
   वीडियो में एक पुलिस 
अधिकारी निहंग सिंह से बातचीत 
करते दिखाई दे रहे हैं। दोनों के 
बीच काफी देर तक बहस होती 
रही। मौके पर मौजूद अन्य 
पुलिसकर्मी और लोगों ने भी 
स्थिति को संभालने का प्रयास 
किया। वीडियो में निहंग सिंह 

पुलिसकर्मियों के साथ बातचीत 
करते और अपनी बात रखते नजर 
आ रहे हैं।
  घटना के दौरान बाजार 
में मौजूद: लोगों में भी काफी 
उत्सुकता दिखाई दी। कई लोग 
पूरे घटनाक्रम को अपने मोबाइल 
फोन में रिकॉर्ड करते नजर आए। 
कुछ देर तक पुलिस टीम और 
निहंग सिंह के बीच बातचीत का 
सिलसिला चलता रहा, जिसके 
बाद माहौल शांत होता दिखाई 
दिया। हालांकि, यह विवाद 
किस बात को लेकर शुरू हुआ 
और पुलिस की ओर से मौके 
पर क्या कार्रवाई की गई, इसकी 
आधिकारिक जानकारी फिलहाल 
सामने नहीं आई है। 
  वीडियो सोशल मीडिया पर 
वायरल होने के बाद लोग घटना 
को लेकर तरह-तरह की चर्चाएं 
कर रहे हैं। पुलिस की ओर से 
मामले में स्थिति स्पष्ट किए जाने 
के बाद ही विवाद के वास्तविक 
कारण का पता चल सकेगा।

पुलिसकर्मी और निहंग सिंह के बीच 
हुई तीखी बहस, मौके पर जुटी भीड़

एजेंसी। नई दिल्ली
 

पूर्वी दिल्ली के कोंडली क्षेत्र में लंबे 
समय से जाम की समस्या से जूझ 
रहे वाहन चालकों को राहत मिलने 
की उम्मीद बढ़ गई है। मुख्यमंत्री 
रेखा गुप्ता ने कोंडली पुल के पास 
नवनिर्मित स्लिप रोड पुलों का 
उद्घाटन किया। 
   इन पुलों का उद्देश्य कोंडली पुल 
पर अलग-अलग दिशाओं से आने 
वाले यातायात को सुगम बनाना और 
व्यस्त समय में लगने वाले जाम को 
कम करना है। उद्घाटन कार्यक्रम में 
दिल्ली भाजपा अध्यक्ष हर्ष मल्होत्रा 
और कैबिनेट मंत्री प्रवेश वर्मा भी 
मौजूद रहे। कोंडली पुल क्षेत्र पूर्वी 
दिल्ली के प्रमुख यातायात मार्गों 
में शामिल है। यहां कल्याणपुरी, 
कोंडली, गाजीपुर डेयरी फार्म, 

श्मशान घाट रोड और राष्ट्रीय 
राजमार्ग-24 से आने वाला यातायात 
एक जगह मिल जाता है। इस कारण 
खासकर सुबह और शाम के व्यस्त 
समय में वाहनों का दबाव बढ़ जाता 
है। दिल्ली यातायात पुलिस की सूची 
में भी कोंडली पुल को शहर के 
प्रमुख जाम वाले स्थानों में शामिल 
किया गया है।

अलग रास्ते से होगा यातायात
नए स्लिप रोड पुलों से मुख्य पुल 
के जंक्शन पर वाहनों के दबाव को 
कम करने की कोशिश की गई है। 
इससे ऐसे वाहनों को, जिन्हें मुख्य 
चौराहे पर रुककर दिशा बदलने की 
जरूरत नहीं है, अलग मार्ग मिलने 
की उम्मीद है। दिल्ली सरकार 
के योजना दस्तावेजों में भी इस 

परियोजना का उद्देश्य कोंडली पुल 
पर वाहनों की आवाजाही को बेहतर 
करना और व्यस्त समय के जाम से 
राहत दिलाना बताया गया था।
परियोजना का महत्व इसलिए 
भी बढ़ जाता है क्योंकि कोंडली 
पुल से होकर बड़ी संख्या में लोग 
गाजियाबाद, नोएडा, मयूर विहार, 
कल्याणपुरी और आसपास के 
इलाकों के बीच आवागमन करते 
हैं। यातायात व्यवस्था बेहतर होने से 
दैनिक यात्रियों का समय बचने के 
साथ ईंधन की खपत और वाहनों से 
होने वाले प्रदूषण में भी कमी आने 
की उम्मीद है।
  कोंडली क्षेत्र में जाम की समस्या 
नई नहीं है। सरकारी दस्तावेजों में 
भी पुल के आसपास के विभिन्न 
मार्गों के एक स्थान पर मिलने के 
कारण व्यस्त समय में भारी यातायात 

दबाव का उल्लेख किया गया था। 
परियोजना के तहत दोनों ओर स्लिप 
रोड उपलब्ध कराने की योजना 
बनाई गई थी, ताकि वाहनों को मुख्य 
जंक्शन पर अनावश्यक रूप से 
रुकना न पड़े। परियोजना को लेकर 
काम में देरी भी हुई। वर्ष की शुरुआत 
में कोंडली पुल के पास अधूरे पड़े 
हिस्सों का काम दोबारा शुरू करने 
की प्रक्रिया तेज होने की जानकारी 
सामने आई थी। बाद में निर्माण कार्य 
आगे बढ़ाया गया। 
  दिल्ली सरकार के लिए कोंडली 
परियोजना केवल एक पुल का 
निर्माण नहीं, बल्कि पूर्वी दिल्ली 
की यातायात व्यवस्था को सुधारने 
की व्यापक योजना का हिस्सा है। 
नए स्लिप रोड पुलों के शुरू होने 
के बाद इसकी वास्तविक उपयोगिता 
यातायात के संचालन में दिखाई देगी।

कोंडली पुल से जाम को राहत, पूर्वी 
दिल्ली में थमेगा ट्रैफिक का ‘ब्रेक’

शादी के 15 दिन बाद ऑस्ट्रेलिया चला गया था पति, ससुर की मौत के बाद बढ़ी कथित प्रताड़ना

लक्की मेहता | लुधियाना  
 समर न्यूज 

श्री हरिकृष्ण साहिब गुरुद्वारा साहिब 
से अमृतसर स्थित श्री हरमंदिर साहिब 
(गोल्डन टेंपल) के दर्शन के लिए 
श्रद्धालुओं से भरी बस को मुकेश जैन 
बिट्टू नवकार ने हरी झंडी दिखाकर 
रवाना किया। बस रवाना होने के 
अवसर पर क्षेत्र के गणमान्य व्यक्तियों 
एवं समाजसेवियों ने उपस्थित होकर 
श्रद्धालुओं को सुखद एवं मंगलमय 
यात्रा की शुभकामनाएं दीं। इस दौरान 

वीर प्रकाश, अमित गुप्ता, अमित 
गोसाईं, संजय जल्होता, विक्रांत थापर, 
राकेश कुमार, गंगा सागर, राजन 
कात्याल, अभय जैन, हरीश कोहड़ा, 
टिम्मी कपूर, इंदरपाल सिंह हनी, गुरप्रीत 
सिंह धर्मपुरा, रणवीर सिंह तथा जसप्रीत 
सिंह जग्गी सहित अन्य गणमान्य लोग 
मौजूद रहे। श्रद्धालु अमृतसर पहुंचकर 
श्री हरमंदिर साहिब में माथा टेकेंगे और 
गुरु घर का आशीर्वाद प्राप्त करेंगे। बस 
के रवाना होने के दौरान उपस्थित लोगों 
ने श्रद्धालुओं की यात्रा सुखद, सुरक्षित 
एवं मंगलमय होने की कामना की।

लक्की भट्टी| लुधियाना  
 समर न्यूज 

पुलिस डीएवी पब्लिक स्कूल, पुलिस 
लाइन, सिविल लाइंस, लुधियाना में 
पंजाबी संस्कृति और लोक विरासत 
को समर्पित ‘तीयां का त्योहार’ 
उत्साहपूर्वक मनाया गया। स्कूल की 
मैनेजर कम एआरओ जसविंदर कौर 
सिद्धू ने विशेष रूप से शिरकत की। 
  कार्यक्रम में छात्राओं ने पंजाबी 
लोकगीतों और लोकनृत्यों की 
मनमोहक प्रस्तुतियां दीं, जबकि 
अध्यापकों ने भी पारंपरिक लोककला 
का प्रदर्शन किया। कक्षा 8वीं से 12वीं 
तक सांस्कृतिक क्विज करवाई गई। 
कार्यक्रम का समापन गिद्धा से हुआ। 
इस दौरान मेहंदी, नाखून सजावट, 

पंखी सजावट, परांदी बांधने, 
क्रोशिया और व्यक्तिगत प्रस्तुति 
प्रतियोगिताएं हुईं। विशेष खिताबों 
में अग्रिमा को ‘पुलिस डीएवी की 
कोयल’, मृणाल को ‘धरती की 
धड़कन’, सरगुन को ‘गिद्धों की 
रानी’, जसलीन कौर को ‘तीयां की 
रानी’ तथा प्रतिक्षा व यशिका को 
‘रंगमंच की रानी’ चुना गया। 
  मेहंदी में रिधम-अनीका प्रथम, 
रवनीत-तृषा द्वितीय और पीहू तृतीय 
रहीं। नाखून सजावट में लिजा वर्मा, 
तविशा व रिधी ने स्थान हासिल 
किया। नीयति, अक्षरा सचदेवा 
और काव्या ने क्रमशः पंखी, परांदी 
और क्रोशिया में जीत दर्ज की।  
प्रिंसिपल डॉ. अनू वर्मा ने सभी का 
आभार जताया।

शहीद सुखदेव थापर की जन्म 
स्थली पर क्रमवार सांकेतिक भूख 
हड़ताल वीरवार को दूसरे दिन भी 
जारी रही। शहीद सुखदेव थापर 
मैमोरियल ट्रस्ट के आहवान पर 
वीरवार को ट्रस्ट के राष्ट्रीय अध्यक्ष 
व शहीद के वंशज अशोक थापर, 
त्रिभूवन थापर, जयंत पुरी, प्रगट 
सिंह व पाली सहजपाल प्रात: 9 बजे 
से शाम 6 हजे तक दूसरे दिन की 
भूख हड़ताल में शामिल हुए। 
   अशोक थापर ने पंजाब सरकार 
के शहीद सुखदेव थापर के प्रति 
उदासीन रवैये की कड़े शब्दों नें 
निंदा करते हुए कहा जाति सम्प्रदाय 
के आधार पर शहीदों का सम्मान 

करके आम आदमी पार्टी सरकार 
वोट बैंक का खेल खेल रही है। जो 
कि खुद को दूसरों से अलग बताने 
वाली सताधारी पार्टी का छुपा हुआ 
एजेंडा है। उन्नों आरोप लगाया कि 
पिछले दो दिन से चल रही क्रमवार 
भूख हड़ताल को खत्म करवाने के 
लिए प्रशासिनक अधिकारी जन्म 
स्थली पर स्पैशल ब्रांच का स्टाफ 
व सीआईडी की तरफ भेज कर 
जिला व पुलिस प्रशासन मुख्यमंत्री 
भगवंत मान के प्रस्तावित 14 

अगस्त के लुधियाना दौरे से पूर्व   
भूख हड़ताल खत्म करवाने के लिए 
अप्रत्यक्ष रुप से ट्रस्ट पर दबाव बना 
रहे है। मगर ट्रस्ट ने फैसला किया है 
कि जब तक मांगे स्वीकार नहीं होंगी। 
  तब तक क्रमवार भूख हड़ताल 
जारी रहेगी। इस मौके संदीप सिंह, 
आशीष बौनी, अर्पित थापर, सौरभ 
मिसर, हरीश ग्रोवर, गौरव बुद्धिराजा, 
अनिल ग्रोवर, पुनीत, हैरी विरदी, 
अनिल कुमार व वरिन्द्र कुमार सहित 
अन्य भी उपस्थित रहे।

अमृतसर के लिए श्रद्धालुओं की बस रवाना

स्कूल में उत्साह से मनाया तीयां का त्योहार 

शहीद सुखदेव की जन्मस्थली पर वीरवार को दूसरे 
दिन भी जारी रही क्रमवार सांकेतिक भूख हड़ताल   
जाति-समप्रदाय के आधार पर शहीदों का सम्मान आप सरकार का छुपा एजेंडा : अशोक थापर 

सिविल लाइंस स्थित श्री दंडी स्वामी 
तपोवन तपोभूमि आश्रम में अंसल 
एस्टेट के एस.एस. खुराना की ओर 
से आयोजित सात दिवसीय श्री शिव 
पुराण कथा के चौथे दिन श्रद्धालुओं ने 
भक्तिभाव से कथा का श्रवण किया। 
   हरिद्वार से पधारे कथा व्यास आचार्य 
श्री हरिकृष्ण जी महाराज ने भगवान 
शिव की महिमा का वर्णन करते हुए 
माता सती के विवाह का प्रसंग सुनाया। 
आचार्य श्री हरिकृष्ण जी महाराज ने 
कहा कि भगवान शिव के समक्ष भक्त 
जितनी श्रद्धा से प्रणाम करता है, उतना 
ही आशीर्वाद प्राप्त करता है। उन्होंने 
कहा कि भगवान के समक्ष शब्दों 
की आवश्यकता नहीं होती, श्रद्धा से 

नतमस्तक होना ही पर्याप्त है। उन्होंने 
श्रद्धालुओं से मर्यादा के अनुसार चरणों 
में नतमस्तक होकर प्रणाम करने का 
आह्वान किया।उन्होंने कहा कि यदि देश 
में संस्कृति ही नहीं बचेगी तो फिर क्या 
बचेगा। 
  इसलिए माता-पिता को चाहिए कि 
वे अपने बच्चों को अधिक से अधिक 
भारतीय संस्कृति, संस्कारों और 
परंपराओं से अवगत करवाएं तथा उन्हें 
अपनी जड़ों से जोड़ें इस दौरान बड़ी 
संख्या में श्रद्धालुओं ने आरती में भाग 
लेकर भगवान शिव का आशीर्वाद 
प्राप्त किया।एस.एस. खुराना ने बताया 
कि श्री शिव पुराण कथा का आयोजन 
15 अगस्त तक प्रतिदिन शाम 4 बजे 
से 7:30 बजे तक किया जाएगा। 16 
अगस्त को हवन एवं भंडारे के साथ 
कथा का समापन होगा।

संस्कृति, संस्कारों को बचाने के लिए बच्चों को 
विरासत से जोड़ें : आचार्य हरिकृष्ण महाराज 

राजवीर बख्शी| लुधियाना  

भारत निर्वाचन आयोग के शेड्यूल के 
तहत 1 अक्टूबर 2026 की योग्यता 
तिथि के आधार पर लुधियाना जिले 
की ड्राफ्ट फोटो वोटर लिस्ट-2026 
गुरुवार को जारी कर दी गई। 
  जिला चुनाव अधिकारी-कम-डिप्टी 
कमिश्नर हिमांशु जैन ने बताया कि 
ड्राफ्ट सूची में कुल 22,67,911 
मतदाता हैं। इनमें 11,96,869 पुरुष, 
10,70,962 महिलाएं, 80 ट्रांसजेंडर 
और 57 एनआरआई मतदाता शामिल 
हैं। पोलिंग स्टेशन रेशनलाइजेशन 
के बाद जिले में 3,031 पोलिंग 

स्टेशन बनाए गए हैं, जिनमें 1,528 
शहरी और 1,503 ग्रामीण हैं। 
ड्राफ्ट वोटर लिस्ट लुधियाना डॉट 
एनआईसी डॉट इन पर उपलब्ध है। 
  16 अगस्त को सुबह 10 से दोपहर 
1 बजे तक सभी निर्धारित पोलिंग 
स्टेशनों पर विशेष कैंप लगेंगे। नए 
वोटर फॉर्म-6, एनआरआई फॉर्म-
6ए, नाम हटाने के लिए फॉर्म-7 और 
सुधार, स्थानांतरण या डुप्लीकेट कार्ड 
के लिए फॉर्म-8 भर सकते हैं। आवेदन 
ऑनलाइन भी किया जा सकता है। 
प्रशासन ने मतदाताओं से सूची में 
अपना नाम व विवरण जांचकर गलती 
होने पर समय पर दावा-आपत्ति दर्ज 
करवाने की अपील की है।

ड्राफ्ट वोटर लिस्ट जारी, 22.67 लाख दर्ज
शुभम शर्मा | फिल्लौर  

 समर न्यूज 

डीआरवी डीएवी शताब्दी कॉलेज 
फिल्लौर के प्रिंसिपल एस.के. मिढ़ा के 
नेतृत्व में भारत सरकार के निर्देशानुसार 
एन.एस. एस यूनिट एवं रेड रिबन क्लब 
द्वारा राष्ट्रीय युवा दिवस मनाया गया। 
  इस समारोह में ब्रह्म कुमारी आश्रम 
फिल्लौर से बहन बी के काजल अपनी 
सहयोगी बहन सीमा और बहन प्रवीण 
के साथ विशेष रूप से पहुंचीं। अपने 
संबोधन में उन्होंने विद्यार्थियों को इस 
दिन के महत्व के बारे में बताया और 
पुरजोर अपील की कि हमें किसी भी 
प्रकार का ऐसा नशा नहीं करना चाहिए 

जिससे हमारे शरीर को नुकसान पहुंचे 
या कोई घातक बीमारी हो। उन्होंने अच्छे 
स्वास्थ्य को बनाए रखने के लिए अच्छा 
और स्वच्छ भोजन खाने पर जोर दिया। 
   इस मौके पर प्रिंसिपल प्रो. सुरिंदर मिढ़ा 
ने विद्यार्थियों को युवा दिवस की बधाई 
दी और बहुआयामी व्यक्तित्व के निर्माण 
पर जोर दिया. उन्होंने कहा कि हमें अपने 
विचार, व्यवहार, आचरण और खान-
पान पर बहुत ध्यान देने की जरूरत है 
ताकि हम युवा पीढ़ी प्रांत और देश को 
सही दिशा में ले जाने में सक्षम बन सकें। 
इस अवसर पर प्रोफेसर रिशु, प्रोफेसर 
सुरिंदर पाल, सरबजीत कौर, महक 
बिरदी, मोनिका शर्मा, परवीन कुमारी, 
ज्योति वर्मा उपस्थित थे।

आर्शदीप सिंह भट्टी | लुधियाना 

विकास की दिशा में एक और कदम 
बढ़ाते हुए विधायक राजिंदरपाल कौर 
छींना ने वार्ड नंबर 27 के शेरपुर इलाके 
में नए कंपैक्टर के निर्माण कार्य का 
उद्घाटन किया। इस परियोजना पर करीब 
70 लाख रुपये खर्च किए जाएंगे। 
  विधायक छीना ने कहा कि नए 
कंपैक्टर के शुरू होने से शेरपुर क्षेत्र 
में कूड़े की समस्या को कम करने 
और सफाई व्यवस्था को और बेहतर 
बनाने में मदद मिलेगी। इससे कूड़े 
के संग्रहण, प्रबंधन और निपटारे की 
प्रक्रिया अधिक व्यवस्थित होगी तथा 

लोगों को साफ-सुथरा वातावरण 
उपलब्ध करवाने में सहायता मिलेगी। 
इस मौके पर ब्लॉक प्रधान फिरोज खान, 
भूपिंदर सिंह गिल, राजू शेरपुरिया और 
सूरज गरचा सहित इलाके के गणमान्य 
व्यक्ति व पार्टी कार्यकर्ता मौजूद रहे।
  विधायक राजिंदरपाल कौर छींना ने 
कहा कि हलका दक्षिणी के लोगों को 
बेहतर बुनियादी सुविधाएं उपलब्ध 
करवाना उनकी प्राथमिकता है। इलाके 
की जरूरतों को ध्यान में रखते हुए 
विकास कार्य लगातार करवाए जा रहे 
हैं। उन्होंने कहा कि सफाई, सड़कों, 
सीवरेज और अन्य बुनियादी सुविधाओं 
को बेहतर बनाने के लिए आने वाले 
समय में भी विकास कार्य जारी रहेंगे।

कॉलेज में राष्ट्रीय युवा दिवस मनाया गया वार्ड 27 में 70 लाख रुपये से बनेगा कंपैक्टर 
विधायक रजिंदरपाल छीना ने उद्घाटन किया

लक्की मेहता| लुधियाना  
 समर न्यूज 

80वें स्वतंत्रता दिवस के उपलक्ष्य में 
नगर निगम लुधियाना की ओर से शहर 
में ‘हर घर तिरंगा, हर घर स्वच्छता’ 
अभियान शुरू किया गया। अभियान 
का उद्देश्य लोगों को देशभक्ति के 
साथ-साथ स्वच्छता और ठोस कचरा 
प्रबंधन के प्रति जागरूक करना है। 
   यह अभियान आवास एवं शहरी 
मामलों के मंत्रालय के दिशा-निर्देशों 
के तहत मेयर प्रिंसिपल इंद्रजीत कौर 
और नगर निगम कमिश्नर ओजस्वी 
अलंकार के मार्गदर्शन में चलाया जा 
रहा है। नगर निगम ने स्कूलों, कॉलेजों 

और यूथ क्लबों के सहयोग से विभिन्न 
जागरूकता एवं स्वच्छता गतिविधियों 
का आयोजन किया। अभियान के तहत 
एसडीपी कॉलेज, एसडीपी स्कूल, 
सरकारी हाई स्कूल शेरपुरा, बीसीएम 
स्कूल फोकल प्वाइंट, सरकारी हाई 
स्कूल जमालपुर, बाबा मुकंद सिंह 
सीनियर सेकेंडरी स्कूल दाबा, साई 
पब्लिक स्कूल बरोटा रोड, शहीद मोती 
राम मेहरा हाई स्कूल, खालसा कॉलेज 
फॉर वूमेन घुमार मंडी, एसवीएन 
स्कूल बीआरएस नगर के नजदीक 
और सरकारी हाई स्कूल जवाई समेत 
विभिन्न शिक्षण संस्थानों के विद्यार्थियों 
ने उत्साहपूर्वक भाग लिया। विद्यार्थियों 
और शहरवासियों को स्वच्छता के 

प्रति जागरूक करने के लिए प्लॉगिंग 
ड्राइव, मानव श्रृंखला और स्कूल 
रैलियों का आयोजन किया गया। इस 
दौरान विद्यार्थियों ने अपने घरों, स्कूलों 
और आसपास के क्षेत्रों को साफ रखने 
की शपथ भी ली। मेयर प्रिंसिपल 
इंद्रजीत कौर और नगर निगम कमिश्नर 
ओजस्वी अलंकार ने अभियान में 
युवाओं की सक्रिय भागीदारी की 
सराहना की। 
  उन्होंने कहा कि स्वच्छ और 
स्वस्थ शहर के निर्माण के लिए आम 
लोगों की भागीदारी बेहद जरूरी है। 
अभियान के माध्यम से देशभक्ति, 
स्वच्छता और सामुदायिक जिम्मेदारी 
को एक साथ जोड़ने का प्रयास किया 
जा रहा है। नगर निगम अधिकारियों 
ने शहरवासियों से अपील की कि 
वे स्वतंत्रता दिवस के अवसर पर 
अपने घरों पर तिरंगा फहराने के साथ 
स्वच्छता को भी प्राथमिकता दें। खुले 
में कचरा न फेंकें और शहर को साफ 
रखने में नगर निगम का सहयोग करें।

हर घर तिरंगा, हर घर स्वच्छता अभियान से गूंजा लुधियाना


